
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
------    2018 թվականի  N -------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

        «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը                          ո ր ո շ ու մ է. 
    1. Հայաստանի ազգային ֆիլհարմոնիկ նվագախմբում արտերկրից ընդգրկված երաժիշտների 2018 թվականի գործունեության շարունակությունն ապահովելու նպատակով «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպությանը, որպես նվիրաբերություն տրամադրելու համար՝ Հայաստանի Հանրապետության մշակույթի նախարարությանը 2018 թվականին հատկացնել 48,435.0 հազար դրամ` Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով):
    2. Հայաստանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N 1717-Ն որոշման               N 11 հավելվածում կատարել լրացումներ` համաձայն հավելվածի:
   3. Հայաստանի Հանրապետության մշակույթի նախարարին` սույն որոշման              1-ին կետով հատկացված գումարը տրամադրել «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպությանը՝ նվիրաբերության պայմանագրի հիման վրա:
    4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
  ՎԱՐՉԱՊԵՏԻ ՊԱՇՏՈՆԱԿԱՏԱՐ	                                	Ն. ՓԱՇԻՆՅԱՆ

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 
ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ
 ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
   «Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:
	ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 
ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ
 ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ
 ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ
    «Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:

ՏԵՂԵԿԱՆՔ–ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 
ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ
 ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

           1.  Իրավական ակտի անհրաժեշտությունը
     Նախագծի անհրաժեշտությունը պայմանավորված է Հայաստանի ազգային ֆիլհարմոնիկ նվագախմբի կազմում արտերկրից հրավիրված պղնձա-փողային գործիքների երաժիշտների 2018 թվականի գործունեության  շարունակականությունն ապահովելու հանգամանքով: 
            2.  Ընթացիկ իրավիճակը և խնդիրները
    Հայաստանի ազգային ֆիլհարմոնիկ նվագախմբի կատարողական մակարդակը բարձրացնելու, միջազգային ասպարեզում Հայաստանն ավելի բարձր մակարդակով ներկայացնելու նպատակով՝ սկսած 2013 թվականից, ֆիլհարմոնիկի կազմում ընդգրկվել են արտերկրից (Իտալիա, Գերմանիա, Իսպանիա, Ռուսաստանի Դաշնություն) հրավիրված 6 պղնձա-փողային գործիքներ նվագող  մեծ հեղինակություն ունեցող երաժիշտներ՝ 
· Պաոլո Ռիցուտո՝ կոնցերտմայստեր, գալարափող (Իտալիա, Լա Սկալա թատրոնի ակադեմիա, Իսրայելի կամերային նվագախումբ),
· Ջուզեպպե Չաբոկի՝ կոնցերտմայստեր, ֆագոտ (Իտալիա, Հռոմի սիմֆոնիկ նվագախմբի գլխավոր ֆագոտահար),
· Խուան Պարդո Խիլ՝  կոնցերտմայստեր, տրոմբոն (Իսպանիա, Խալիսկոյի
      ֆիլհարմոնիկ նվագախումբ, Գվադալաhարայի սիմֆոնիկ նվագախումբ),
· Արայիկ Ռուբինյան՝  կոնցերտմայստեր,  տուբա (Գերմանիա, Բարսելոնայի սիմֆոնիկ նվագախումբ,  Եվրոպայի ֆիլհարմոնիկ նվագախումբ), 
· Ստանիսլավ Ավիկ՝  կոնցերտմայստեր, գալարափող (Ռուսաստանի Դաշնություն, Սանկտ Պետերբուրգի սիմֆոնիկ նվագախումբ),
· Կիրիլ Սոլդատով՝  կոնցերտմայստեր, շեփոր (Ռուսաստանի Դաշնություն, «Մոսկովյան վիրտուոզներ»):
   Վերջին տարիներին այս տաղանդավոր և փորձառու երաժիշտների ներկայությունը նվագախմբում նպաստել է ֆիլհարմոնիկի կատարողական մակարդակի էլ ավելի բարձրացմանը, ստեղծագործական գործունեության զարգացմանը, միջազգային ասպարեզում նվագախմբի բարձր մակարդակով ներկայացմանը:
   Նրանց մասնակցությունը խիստ անհրաժեշտ է  և պարտադիր նվագախմբի հետագա բեղուն գործունեությունը և ստեղծագործական բարձր մակարդակն ապահովելու համար:
   Միևնույն ժամանակ այս երաժիշտները վարպետության դասեր, ուսուցողական ծրագրեր են անցկացնում հայ շնորհալի պատանի երաժիշտների հետ՝ պատրաստելով կադրեր պղնձա-փողային գործիքների համար:
    Հրավիրված երաժիշտների ծախսերը (վարձատրություն, կեցություն)  մինչև 2018 թվականի ապրիլի 1-ը վճարվել է «Լույս» հիմնադրամի կողմից: Ապրիլ ամսից հիմնադրամը դադարեցրել է ֆինանսավորումը, որը լուրջ խնդիր է երաժիշտների հետագա գործունեությունը Հայաստանում շարունակելու համար:  
          3. Նախագծի մշակման գործընթացում ներգրավված ինստիտուտները և անձինք
    Նախագծի մշակումը իրականացրել է ՀՀ մշակույթի նախարարությունը:
          4. Իրավական ակտի կիրառման դեպքում ակնկալվող արդյունքը
      Նախագծի ընդունմամբ Հայաստանի ազգային ֆիլհարմոնիկ նվագախմբում կշարունակվի արտերկրից հրավիրված 6 երաժիշտների 2018 թ. գործունեությունը, որը կնպաստի նվագախմբի կայուն ստեղծագործական աշխատանքին, դասական կատարողական արվեստի զարգացմանը և միջազգային հանրահռչակմանը:

 ՀՀ մշակույթի նախարարի
 պաշտոնակատար՝                          		                         Լ. ՄԱԿՈՒՆՑ

